
ESCRITO DE SOLICITUDE PARA A AMPLIACION DA APERTURA AO
PUBLICO DA OFICINA DE CORREOS DE TABOADA (LUGO)

1. Antecedentes

O Concello de Taboada forma parte da Galicia rural. Esta ten un problema
demografico importante porque a localizaciéon da poboacion galega réxese por unha
dinamica que parece irreversible e que tende ao abandono do mundo rural en favor dos

nucleos urbanos, na procura de traballo e servizos.

Dende as Institucions vense tratando a problemaética da “Esparfia vaciada™, onde
as baixas densidades dominan comarcas enteiras ¢ centos de municipios sitianse no
limite do despoboamento, pero non vai acompafiada dunha resposta contundente no

relativo a ampliacién de servizos e benestar para estas zonas rurais.

Esta problematica tamén afecta o noso Concello, este sitiase no proceso de
perda de cotas de servizo que lle corresponden por dereito. Esta dindmica € perigosa
porque a carencia de servizos xerara mais desigualdade e provocara a necesidade de

abandonar a vila.

Desde a Asociacion de Comerciantes e Industriais do Municipio de Taboada
(ACIMTA) cremos que esta situacion ainda se pode reverter. O desafio demografico ao
que estamos expostos ten que ser decisivo e prioritario para todos... cidadans, xestores
e politicos. Requirese e é necesaria moita vontade para levar a cabo esta mellora e unha

politica eficiente que volva incrementar os nosos padrons.



Co obxectivo de frear a perda de servizos precisamos contar co apoio de
Correos, como actor implicado na loita pola supervivencia dun medio rural, vivo e
dinamico. E a maior empresa publica existente en Espafia, propiedade do Estado, que
naceu no 1716 como “un servizo publico de todos e para todos”. Os seus criterios de
eficiencia, calidade e accesibilidade, contribuindo a4 sostibilidade das comunicacions
postais para todos os cidadans, encaixan perfectamente co que nés pedimos para a

oficina da nosa vila.

2. Oficina de Correos de Taboada

En Taboada contamos cunha oficina auxiliar dependente da Oficina Técnica de
Chantada, que non dispon nin de ordenadores para a xestion de envios. A dia de hoxe é
imposible aboar unha multa ou pagar un recibo en efectivo, non se poden facer xiros ao

estranxeiro, nin emiten facturas polo que se paga.

Somos plenamente conscientes de que estas vicisitudes poderian ser facilmente
arranxadas coas innovacions tecnoloxicas de hoxe en dia, e asi poder ter unha mellora

importante nos servizos que presta a oficina.

Creemos tamén, que o horario desta oficina non cubre as necesidades dos
vecifios ao estar limitada a apertura a daas horas, de 8:30 a 10:30 da maiia, de luns a
venres. Consideramos que ¢ un horario insuficiente, no que en moitas ocasiéns as
persoas que traballan, a esas horas, non poden xestionar calquera tramite necesario na
oficina. Isto da lugar a que a nosa xente tefia que ir mais tarde as oficinas de pobos
vecifios, orixinando unha situacion de desvantaxe competitiva ¢ xerando un efecto moi
negativo na economia do pobo, sumado ao impacto ecoloxico que supdn o

desprazamento a outras vilas.

Aparte das desvantaxes competitivas que nos produce 6s empresarios un horario

tan curto, consideramos unha inxustiza que un pobo como Taboada non dispofia de



Oficina Técnica, que ten case o dobre de poboacion ca outros Concellos da provincia
que si contan con este tipo de oficina, e con horarios de apertura durante toda a mafia,
estando a pouca distancia doutras Oficinas Técnicas. Con isto, non queremos por en
detrimento os servizos doutros concellos, que defendemos coma no noso, senén que se

trata de defender os servizos de Taboada e do Rural.

Asi como o Concello de Taboada cede o local a Correos sen custo creemos que
seria xusto que Correos cedera os maximos servizos posibles para Taboada. Non nos

conformamos con que o servizo estea garantido, querémolo (til e accesible.

No noso concello existe un tecido empresarial que necesita dun servizo postal
universal de calidade e adaptado as nosas necesidades. Un dato importante ao noso
favor ¢ o 1,22% de crecemento positivo do indicador comarcal da taxa de crecemento
empresarial conforme os ultimos datos do Instituto Galego de Estatistica, nos que a
tendencia na provincia de Lugo ¢ maioritariamente negativa, en cambio no Concello de
Taboada ¢ positiva. Se a este dato lle sumamos a mais que probable posta en marcha
neste ano do parque empresarial de Taboada, temos dias razons de peso mais para

poder contar cunha ampliacion e mellora de servizos na nosa vila.

Desde ACIMTA apostamos por solucidons para a activacion produtiva do noso
pobo, queremos un espazo rural, vivo e activo. Contamos cun mumero elevado de
empresas que poderian aproveitar o servizo de Correos, si se fai un esforzo en

sclucionar estas anomalias.

3. Solicitude
Por todo o exposto anteriormente SOLICITASE;

Ter en conta os argumentos propostos por ACIMTA coa finalidade de conceder a
Oficina de Correos de Taboada os mecanismos necesarios para ter un servizo 1til para
os vecifios e as empresas do Concello, cun horario de apertura continua durante toda a

mafia, e insistimos na necesidade de ter a oficina aberta na ultima franxa horaria da



mafia e alglin dia pola tarde (como punto estratéxico de toda a zona na que non se conta
con ningunha oficina aberta de tarde), xa que seria de moito mdis proveito, dotdndoa de

materiais informéaticos que apoien as necesidades da nosa vila.

Agradecemos de anteman o seu tempo, atencion e apoio.

Un cordial saudo,

Tamara Castro

Presidenta de ACIMTA

Taboada, 05 de abril de 2021

